
   Каçхи урам. Хура мĕлке пĕр тĕлсĕр

Ăçта васкать-ши? Çук-тăр пĕлекен.

Кӳреннĕ-ши, çӳрет-ши ĕçсĕр-хĕлсĕр

Кама хăварнă, пур-ши кĕтекен?



Хуйхи ăна куршанак пек çакланнă:

Ӳксе юлмасть, пырать ав инçете.

Пĕтмест, çĕтмест, утăмсерен йĕртет,

Каç еннелле ыратăвĕ вăйланнă.



Пулни тивĕçтермесг халь кирлине,

Сив çил туллать кĕлленнĕ чĕрине.

Сӳнсе типет, тĕссĕрленет черченлĕх.



Хăйĕнпеле хăех пăшăлтатать,

Хăлхаллă уйăх çеç ăна тăнлать.

Шак-шак шаклаттарать çулпа пĕчченлĕх.

  